
Shri Mahaganapati Panchashloki

ಶ್ರೀಮಹಾಗಣಪತಿಪಂಚಶ್ಲೋಕೀ

(ಹರಿಹರ ಶರ್ಮಕೃತಾ)
ಶೂರಾರಿಸೋದರಮುದಾರಾನನಂ ಮುನಿಭಿರಾರಾಧಿತಂ ಗಣಪತಿಂ
ತಾರಾಧಿಪಾಭರಣಮಾರಾರಿ ಶೈಲತನಯಾರಾಮಮಾಗಮನಿಧಿಂ .

ನಾರಾಯಣಾಮರಪುರಾರಾತಿಪಂಕಜ ಭವಾರಾಧಿತಾಂಘ್ರಿಯುಗಳಂ
ಸ್ಮೇರಾನನಂ ನಿಖಿಲಘೋರಾಘಶಾಂತಿಕರಮಾರಾಧಯಾಮಿ ಸುಮುಖಂ ..೧..

ವೇದಾಗಮಾದಿನುತ-ಖೇದಾಪಹಾರಿಭವ-ಭೇದಾಪನೋದನಿಪುಣಂ
ಪಾದಾನುರಕ್ತನಿಜ-ಪಾದಾಪವರ್ಗಶುಭಮೋದಾದಿದಾನನಿರತಂ .

ಭೇದಾಪಹಾರಿಶುಭವೇದಾಗಮಾದಿಗುರುಪಾದಾದಿ ಶಂಕರನುತಂ
ಸೌದಾಮಿನೀ ಸುಷಮ ವೇದಾಗಮಾದಿರಸ ನಾದಾತ್ಮಕಂ ಹೃದಿ ಭಜೇ ..೨..

ವಂದಾರುವೃಂದವರಸಂದಾಯಕಂ ಕುಟಿಲಬೃಂದಾರ್ತ್ತಿನಾಶನಪಟುಂ
ವೃಂದಾಟವೀನಟನ-ವೃಂದಾಮನೋರಮಣ-ನಂದಾತ್ಮಜಾರ್ಚಿತಪದಂ .

ಬೃಂದಾರಕೇಶಮುನಿ ವೃಂದಾಭಿಷಿಕ್ತಶುಭಮಂದಾಕಿನೀಜಲತನುಂ
ಕುಂದಾರವಿಂದಸುಮ-ವೃಂದಾರ್ಚಿತಂ ದನುಜವೃಂದಾಂತಕಂ ಹೃದಿ ಭಜೇ ..೩..

ಮಾನಾಭಿಮಾನಮದ ಪಾನಾದಿಮೋಹಿತ ಜನಾನಾಪ್ಯ ಸದ್ಗುಣನಿಧಿಂ
ಧ್ಯಾನಾಸನಾನಶನ-ಮಾನಾದಿ ಹೀನಯಮ-ಮೌನಾಪ್ಯಮೋದಕಕರಂ .

ವೈನಾಶಿಕಾದಿಮದ ಕೀನಾಶಭೀತಿಹರ ದೀನಾನುಕಂಪಿಚರಣಂ
ಮಾನಾತಿಗಂ ನಿಖಿಲಮಾನಾವಲಂಬಮುಪಮಾನಾತಿಗಂ ಹೃದಿ ಭಜೇ ..೪..

ಕಾಲಾತಿಘೋರಭಯತೂಲಾನಲಂ ಶಿಶಿರಬಾಲಾರ್ಕಕೋಟಿರುಚಿರಂ
ಕಾಲಾತಿಗಂ ಹೃದಯಶೈಲಾಧಿರಾಜತನಯಾಲಾಳಿತಂ ಭಜ ಸದಾ .

ಬಾಲಾಮೃತಾಂಶುಯುತ ಫಾಲಾಖಿಲಾಗಚಲ ಮೂಲಾಖ್ಯಧಾಮನಿಲಯಂ
ಹಾಲಾಹಲಾಭರಣ ಬಾಲಾಂಘ್ರಿಪಂಕಜಮಮೂಲಾಂತಮಾದಿಮಗುರುಂ ..೫..

ಸಮಸ್ತಜಗದಾಧಾರಃ ಸಚ್ಚಿದಾನಂದ ವಿಗ್ರಹಃ .
ಸುಮುಖಃ ಪಾತು ಮಾಂ ದೀನಂ ಸಂಸ್ತುತಃ ಶ್ಲೋಕಪಂಚಕೈಃ ..೬..

ಇತಿ ಹರಿಹರಶರ್ಮಕೃತಾ ಶ್ರೀಮಹಾಗಣಪತಿಪಂಚಶ್ಲೋಕೀ ಸಂಪೂರ್ಣಾ .

